
Postadresse:
Postboks 59 Sentrum,
N-4001 Stavanger

Besøksadresse:
Lagårdsveien 44, Stavanger

T: 51 56 87 00
F: 51 56 88 11

E: fmropost@fylkesmannen.no

www.fylkesmannen.no/rogaland

Deres ref.: Vår dato: 15.11.2016
  Vår ref.: 2016/9629

Arkivnr.: 461.3

Nortura BA avd Sandeid
Postboks 10
5589 SANDEID

Att: Britt Randi Stokkevåg 

Oversending av kontrollrapport - Nortura Sandeid
Kontrollnummer: 2016.028.I.FMRO

Kontaktpersoner ved inspeksjonen:
Frå verksemda:
Britt Randi Stokkevåg
Erling Gryte 

Frå Fylkesmannen i Rogaland:
Mariann Størksen
Kristin Espeset 

Resultat frå inspeksjonen
Denne rapporten inneheld resultatet frå inspeksjon ved Nortura Sandeid den 03.11.2016. Dersom 
me ikkje får tilbakemelding innan 2 veker om faktiske feil vil rapporten bli sett på som endeleg. 

Det vart registrert 2 avvik og ingen anmerkninger under inspeksjonen.  

Vidare oppfølging etter inspeksjonen er gjort greie for på side 4.

Med helsing

Marit Sundsvik Bendixen Kristin Espeset
ass fylkesmiljøvernsjef senioringeniør

Saksbehandler: Kristin Espeset
Saksbehandler telefon: 5156 8878 
E-post: fmrokes@fylkesmannen.no

Kopi til:
Vindafjord kommune Rådhuset 5580 Ølen
Mattilsynet Felles postmottak, 

postboks 383
2381 BRUMUNDDAL

1. Informasjon om verksemda som er kontrollert

Navn:  Nortura Sandeid Anleggsnr.: 1160.0019.01

Organisasjonsnr.: 974132168 Eigd av: 938752648

Kommune: Vindafjord Sist kontrollert: 19.04.2012

Anleggsaktivitet: Næringsmiddelindustri Risikoklasse:  3

Løyve gitt: 28.11.2014 Sist endret: -

Postadresse: Postboks 10, 5585 Sandeid

Besøksadresse: Sandeid 

E-postadresse: britt-randi.stokkevag@nortura.no

2. Bakgrunn for inspeksjonen
Inspeksjonen vart gjennomført for å kontrollere om gjeldande krav fastsett i eller i medhald av 
forurensningslova vert haldne. Inspeksjonen er ein del av Fylkesmannen sitt risikobaserte 
industritilsyn for i år. Inspeksjonen var varsla. 

Inspeksjonstema
 Reinseanlegg: drift og utslippsnivå
 Måleprogram
 Handtering og lagring av vaskemiddel og andre kjemikaliar 
 Avfallshandtering inkludert farlig avfall og blod 
 Årsrapportering
 Gjennomgang av fristar i løyvet, er alle fristar fulgt opp? 
 Internkontroll 

Rapporten omhandlar avvik og anmerkningar som blei avdekka under inspeksjonen og gir ikkje ein 
fullstendig tilstandsvurdering av verksemda sitt miljøarbeid eller miljøstatus.

Definisjonar
Avvik: Manglande etterleving av krav fastsett i eller i medhald av lov.

Anmerkning: Eit forhold som tilsynsetatane meiner er nødvendig å påpeike for å ivareta ytre miljø, 
men som ikkje vert omfatta av definisjonen for avvik.

Andre forhold: Saker som kom fram under inspeksjonen og som det kan være nyttig for 
verksemda og Fylkesmannen å kjenne til. Her kan også inngå kommentarar til tema som ble tatt opp 
under inspeksjonen, men der det ikkje blei gitt avvik eller anmerkningar. 

3. Dokumentunderlag
Lovgrunnlaget for inspeksjonen var:

 Lov om vern mot forurensninger og om avfall (forurensningsloven) med underliggande
forskrifter

 Lov om kontroll med produkter og forbrukertjenester (produktkontrolloven) med 
underliggande forskrifter

 Forskrift om begrensning av forurensning (forurensningsforskriften)

 Forskrift om gjenvinning og behandling av avfall (avfallsforskriften)
 Forskrift om systematisk helse-, miljø- og sikkerhetsarbeid i virksomheter 

(internkontrollforskriften)
 Løyve etter forurensningslova frå Fylkesmannen
 Pålegg/vedtak i korrespondanse mellom verksemda og Fylkesmannen

4. Avvik 

Avvik 1
Verksemda sitt internkontrollsystem er mangelfullt. 

Avvik frå: Internkontrollforskriften §5, punkt 7 og løyvet frå Fylkesmannen vilkår 11.2.1. og 13.1.  

Kommentarar:
- Nortura Sandeid har ikkje utarbeida eit måleprogram. Dette er sentralt for å kvalitetssikre 

utsleppskontrollen. 
- Reinseanlegget blei tatt i bruk frå og med juni 2016 og det er difor framleis innkjørings-

periode. Alarmar med varsling til ansvarleg driftspersonell i ubemanna periodar er difor 
endå ikkje på plass, men er planlagt. 
Arbeidsordre for drift av renseanlegget skal leggast inn. Det må også leggast inn som ein 
arbeidsordre at prøvetaking av avløpsvatnet vert gjennomført i samsvar med måle-
programmet.

- Framleis kan vaskepersonalet styra doseringa av vaskemiddel. Andre slakteri har i 
samarbeid med leverandør kome fram til faste innstillingar av dose der berre personell på 
teknisk og leverandør kan justere innstillinga. Dette er eit mindre sårbart system og det har 
vist seg å gi redusert vaskemiddelbruk og betre vaskeresultat. Det er også mindre 
sannsynleg at konsentrert vaskemiddel kjem i sluk. Fylkesmannen forventar at også Nortura 
Sandeid gjer ein tilsvarande endring. 

Avvik 2: Nortura Sandeid har ikkje gjennomført substitusjonsplikt i praksis. 

Avvik fra: Produktkontrolloven §3a

Kommentarar: 
Verksemda er i ferd med å gjere ei vurdering av substitusjon av kjemikal. Konsernet Nortura nyttar 
programvaren Sensor for registrering og risikovurdering av alle nye kjemikal som skal tas i bruk i 
verksemda. Når eit nytt kjemikal vert tatt i bruk vert det lagt inn i Sensor. I Sensor blir det gjort ei 
grovrisikovurdering ut frå eigenskapane til stoffet. Dersom denne risikovurderinga viser at stoffet 
kjem i ein av dei to verste kategoriane, klasse 4 eller 5, og/eller at stoffet er på REACH sine lister 
eller prioritetslista, må det gjerast ein grundigare risikovurdering. Då vurderer ein i tillegg
bruksområdet for det kjemiske stoffet, kva for verneutstyr som skal nyttast osv. Dersom stoffet 
framleis kjem ut med risiko vil ein forsøke å finne andre stoff som har ein betre helse- og 
miljømessig profil. 

Nortura Sandeid er i ferd med å gjere ei vurdering av dei stoffa som er i dei to verste kategoriane, 
klasse 4 eller 5. Fylkesmannen vil vere med å gå gjennom dei vurderinga som er gjort, og drøfte 
kva for kjemikaliar som bør byttast ut. 

5. Andre forhold
Produksjonsrammer: 

- Produksjonen må ikkje vere større enn ramma som er sett i løyvet. Dersom Nortura Sandeid 
ønsker å auke produksjonen må det søkast om ei endring av løyvet. Fylkesmannen har fått 
ein slik søknad etter at tilsynet blei gjennomført. 

- Har ca 220-225 driftsdøgn i året. 

Renseanlegg, prøvetaking: 
- Renseanlegget er utvida og har fått fleire reinsetrinn. Dette er ei stor forbedring! Blant anna

er det etablert eit 600 m3 utjevningsbasseng. Sjølv i lammeslaktinga nå i haust har utsleppa 
vore lågare enn dei utsleppsgrensene som er fastsett i løyvet. 

- I løyvet som Nortura Sandeid har er det sett krav om 24 prøvetakingar pr år. Dersom det 
etter nokre års drift av det nye renseanlegget viser seg at utsleppskrava jevnt over blir 
haldne, og det ikkje er store endringar i drifta som kan påvirke renseresultatet, kan 
verksemda eventuelt søka om å få redusert talet på prøvetakingar. 

Avfall: 
- I Norturakonsernet har ein rekna omtrent kor mykje blod i snitt pr dyreslag som oppstår. På 

grunnlag av desse tala kan Nortura Sandeid rekne ut kor mykje dei skal samle opp i si 
verksemd. Under kontrollen vert det vist oversiktar som synte at blodoppsamlinga er god.

- Nortura Sandeid deklarer no sitt farlege avfall elektronisk via avfallsdeklariering.no. Det er 
bra! 

- Når det gjeld handtering av gjødsel og organisk avfall (for eksempel fast masse frå 
renseprosessen) må det leverast til godkjent avfallsanlegg. Kva som er riktig handtering av 
gjødsel og anna animalsk biprodukt er regulert av «Forskrift om gjødselvarer mv. av 
organisk opphav» og «Forskrift om animalske biprodukt som ikke er beregnet på konsum». 
Det er Mattilsynet og Vindafjord kommune som har mynde etter dette regelverket. 

- I årsrapporteringa til Fylkesmannen skal alt organisk avfall rapporterast. Det organiske 
avfallet frå Nortura Sandeid er animalsk biprodukt og har avfallskode nr 1127. Rapporter 
levering til ulike avfallsmottak på ulike linjer i årsrapporteringa slik at det kjem fram kor 
mykje som er levert til kvart mottak. 

Energi:
- Har gjort få tiltak på energiøkonomisering. Har ikkje nådd opp i prioriteringa i konsernet. 

Fylkesmannen vil eventuelt ta dette opp att ved neste tilsyn. 

6. Oppfølging etter inspeksjonen
Nortura Sandeid skal snarast rette opp avvika som er omtalt i denne rapporten, jf forurensingslova § 
49. For at Fylkesmannen skal kunne avslutte saka, må Nortura Sandeid innan 07.12.2016 sende en 
skriftlig utgreiing som viser korleis avvika er retta. Dersom verksemda ikkje klarer å rette opp 
avvika innan denne fristen, skal den gjerast greie for årsaka. Verksemda må då sende over ei 
tidfesta handlingsplan for det arbeidet som står igjen. Denne planen skal sendast over innan same 
frist (07.12.2016). 

7. Gebyr for verksemd med løyve

Verksemda skal betala gebyr for kontrollen (jf. forurensningsforskrifta § 39-6). Nortura Sandeid er i 
løyvet plassert i risikoklasse 3. Dette betyr at de skal betale kr 12 500,-  i gebyr for gjennomføringa 
av inspeksjonen. Faktura vert ettersendt. 

Fylkesmannen viser elles til forurensningsforskrifta kapittel 39 om innkreving av gebyr til 
statskassen.

8. Dokumenta er offentlege
Denne rapporten vil være tilgjengelig for offentligheita via Fylkesmannen sin postjournal (jf. 
offentleglova). 


